
GOUVÈNÈ CUOMO ANONSE $1.2 MILYON POU EBÈJE KAWOUSÈL ISTORIK SOU 

RIVAJ BUFFALO AN 
 

Nouvo Lokal Pou Kawousèl Klasik nan Canalside Pou Bay Amizman Pandan Tout 
Ane a 

 
Gouvènè an Mete Aksan sou Reyisit Zòn Eksteryè Pò an ak Transfòmasyon 

Buffalo Harbor State Park lan – Santye Reyamenaje an Ouvri Pòt pou Aksè San 
Presedan sou Rivaj Lak Erie an 

 
Nouvèl Faz nan Amelyorasyon yo nan Premye Pak Leta Vil lan Deja Lanse 

 
 
Gouvènè Andrew M. Cuomo te anonse jodi a yon sibvansyon $1.2 milyon defi leta pou 
konstwi yon batiman pou ebèje DeAngelis Carousel lan ki prèske date de yon syèk nan 
Canalside nan Buffalo. Ane sa, Canalside te akeyi 1.5 milyon vizitè -- sis fwa plis ke 
popilasyon Buffalo an epi dis fwa plis vizitè ke sa li te wè an 2010. Touswit apre 
reyalizasyon ki te bat rekò sa, enstalasyon kawousèl klasik lan konplemante 
transfòmasyon rapid rivaj Buffalo an. Nouvo batiman an pral ansèkle kawousèl istorik, ki 
fèt an bwa epi ki konstwi sou mezi an, pou kapab pèmèt aksè pandan tout ane a, bay 
espas pou evènman ak aktivite yo, epi ekspoze istwa rich Buffalo an nan konstwi 
kawousèl, ak rivaj dinamik li an. 
 
Nan mete aksan sou reyisit zòn eksteryè pò an, Gouvènè an te vizite tou dènye 
amelyorasyon yo nan Buffalo Harbor State Park lan ki te ranpòte prim, epi enspekte 
achèvman nouvo twotwa pyeton yo, ak pwochèn faz amelyorasyon yo ki lanse deja.  
 
“Rivaj Buffalo k’ap pwospere an se yon fòs enpòtan ki dèyè reyaparisyon Rejyon Lwès 
New York lan, epi ajou kawousèl istorik sa pral atire plis vizitè ankò ak revni nan rejyon 
an,” se sa Gouvènè Cuomo te deklare. “Nouvèl atraksyon sa ekspoze istwa rich 
Rejyon Lwès New York lan nan konstwi kawousèl, menm jan ak lidèchip rejyon an k’ap 
ogmante nan dirabilite. Ak plis pase 1.5 milyon vizitè nan Canalside ane sa sèlman, 
rivaj Buffalo ki revitalize an ap ankouraje kwasans ekonomik epi ede nou konstwi yon vil 
Buffalo ki pi bon, ki pi fò pou jenerasyon k’ap vini yo.” 
 
Ou Kapab Wè Prezantasyon Gouvènè an Sou Rivaj Buffalo an isit la. 
 
Kawousèl an menajri klasik ki gen estil pak lan, te konstwi an 1924 pa Spillman 
Engineering nan North Tonawanda. Buffalo Heritage Carousel te achte DeAngelis 

https://www.governor.ny.gov/sites/governor.ny.gov/files/atoms/files/OuterHarborCanalsideBuffalo_2016.pdf


Carousel lan pou bay rekreyasyon ki oryante nan domèn familyal sou rivaj Buffalo an, 
epi pou kapab selebre eritaj endistriyèl Rejyon Lwès New York lan ak eritaj lidèchip nan 
enèji renouvlab. Buffalo Heritage Carousel pral kontinye rekeyi jiska $2.8 milyon nan 
finansman pou alafwa bay kawousèl lan kouran epi prezève li pandan tout ane a nan 
Canalside. Yo prevwa ke kawousèl la ap kòmasne operasyon li yo nan de pwochèn 
lane yo, epi pri admisyon an pral etabli maksimòm $1.  
 
Buffalo Harbor State Park 
 
Kawousèl la konplemante reyisit rivaj Buffalo an ak devlopman resan yo, ki enkli 
premye pak leta Vil Buffalo an, ki se Buffalo Harbor State Park. Pwojè $3.76 milyon pou 
amelyore santye ak revètman rejyon sid lan fè pati $15 milyon pou amelyorasyon yo ke 
yo te bay atravè inisyativ “NY Parks 2020” Gouvènè an ki ap renouvle konplètman rivaj 
Pò Buffalo an. Santye reyamenaje an estabilize epi li bay nouvo aksè rekreyatif ak wout 
an asfalt pou moun apye ak sila yo ki sou bisiklèt, zòn nan lonbray pou kapab chita, 
entwodiksyon yon platfòm lapèch, ak ekleraj amelyore pou sekirite lanwit ak amizman. 
Pwochèn faz nan amelyorasyon yo nan Buffalo Harbor State Park lan yo lanse, ki gen 
ladan yon ranp lansman piblik, ekspansyon sèvis piblik yo, yon otowout veyikil ke yo 
rekonsevwa ak pakin pou amelyore sikilasyon trafik pou itilizatè pak lan yo ak moun ki 
sou bato yo. 
 
Rose Harvey, ki se Komisè Pak Eta yo, te deklare, “Revitalizasyon Buffalo Harbor 
State Park lan te rajeni rivaj lan, epi kounye a li bay kominote an yon resous amikal, 
familyal, apwopriye, epi ki rekreyatif. Pak ak espas vèt yo gen yon gwo pouvwa ki san 
parèy pou amelyore kominote yo, epi mwen remèsye Gouvènè Cuomo poutèt li te 
defann nouvo park sa pou bèl vil Buffalo an, ak pou tout chanjman enteresan ki gen pou 
vini yo.” 
 
Laurie Hauer-LaDuca, ki se Prezidan Buffalo Heritage Carousel, Inc. (BHC), te 
deklare, "Li enteresan anpil ke kawousèl lan pral pare pou moun monte li nan de lane, 
epi Gouvènè Cuomo te fè pwojè nou an fè yon pa annavan enpòtan jodi a gras a sipò 
ekstraòdinè li an pou pwojè kawousèl nou an. Se misyon BHC pou fè istwa vin yon 
reyalite kounye a menm jan ak pou jenerasyon fiti yo. Granparan, paran ak timoun yo 
kapab fè nouvo souvni ansanm pandan y’ap monte Kawousèl la.” 
 
Robert Gioia, ki se Prezidan Kòporasyon Devlopman Pò Kanal Erie an, te deklare, 
"Gras a finansman sa nou ap dirije nou nan bòn direksyon pou ke nan espas de 
pwochèn lane yo fanmi yo pral gen plis rezon ankò pou vizite epi rete pi lontan nan 
Canalside, fè yon ti monte sou kawousèl la, epi pase tan nan Mize Timoun Eksplore & 
Plis (Explore & More) fiti an.” 
 
Brian Higgins, ki se Manm Kongrè, te deklare, “Ajou premye pak leta Vil Buffalo an 
se yon eleman ki pral chanje jwèt la pou zòn eksetryè pò Buffalo an, epi envestisman 
pèmanan Eta yo nan ekipman yo, santye a ak espas pakin yo kontinye ajoute sou 
pwogrè ki ap fè rivaj nou an vin tounen yon destinasyon prensipal pou pechè yo, siklis 
yo, fanmi yo ak moun sou bato yo. Gras a angajman Gouvènè an nan amelyore epi elaji 



atou Rejyon Lwès New York yo, nou pral kontinye atire dè milyon vizitè, epi ranfòse 
kwasans ekonomik pou jenerasyon k’ap vini yo.” 
 
Senatè Tim Kennedy te deklare, “Li etonan pou wè transfòmasyon rivaj Buffalo an ki 
te pran rasin li nan kominote sa depi an 2011, epi ak ajou DeAngelis Carousel istorik 
lan, genyen plis rezon ankò pou vizite zòn lan. Gras a sipò pèmanan Gouvènè Cuomo 
an, nou te wè kantite vizitè nan Rejyon Lwès New York yo, an plis de nouvo biznis yo, 
ap ogmante atravè kominote nou yo. Sa se ekzakteman modèl aktivite ekonomik pozitif 
ke nou renmen wè nan rejyon nou an, epi nou espere wè kwasans pèmanan gras a 
ajou jèm istorik sa.” 
 
Crystal D. Peoples-Stokes, ki se Manm Asanble, te deklare, “Touris ap domine 
ekonomi rejyonal nou an epi finansman sa kontinye ajoute sou dinamis sa. Kawousèl sa 
ki sèvi ak enèji solè pral bay yon destinasyon familyal pandan tout ane a, ak yon lòt pati 
nan istwa Buffalo ki pral pwomouvwa touris istorik. Mwen remèsye Gouvènè Cuomo ak 
tout kominote Rejyon Lwès New York lan an antye poutèt yo ede pote pwojè istorik sa 
vin tounen reyalite, epi pote Kawousèl la lakay li pou ke tout moun ka pwofite de li.” 
 
Sean Ryan, ki se Manm Asanble, te deklare, “Mwen te travay pou garanti $600,000 
nan finansman pou kawousèl la paske Nouyòkè Rejyon Lwès yo merite genyen 
atraksyon sa ke moun renmen an ki retounen nan kay orijinal li. Kawousèl nan 
Canalside lan pral amizan, dirab, epi li pral fòtifye rivaj nou an k’ap devlope an sou plan 
ekonomik ak kiltirèl. Ak anons finansman sa, Gouvènè Cuomo fè nou vin yon pa pi pre 
pou kapab wè rèv sa vin tounen yon reyalite. Mwen ap tann gran ouvèti nouvo espas 
enteresan sa.” 
 
Majistra Byron Brown te deklare, “Yon fwa li fin retounen lakay li nan Buffalo, 
Kawousèl istorik lan pral pote yon opòtinite amizman inik pou abitan ak vizitan vil lan yo. 
Finansman sa garanti ke nou pral gen Buffalo Heritage Carousel lan sou rivaj nou an 
epi ki ap fonksyone. Atraksyon sa pral pote dè milye nouvo vizitè anba lavil Buffalo ak 
Canalside. Byen bonè ane sa, mwen te otorize lavant yon pati ke vil lan te posede nan 
Canalside bay Empire State Development pou kapab asire ke Kawousèl istorik lan pral 
vin tounen yon atraksyon majè sou rivaj nou an. Mwen kontan pou mwen wè pwojè sa 
vanse devan, epi mwen remèsye Gouvènè Cuomo poutèt devouman pèmanan li nan 
fòtifikasyon ekonomi Buffalo an.” 
 
Buffalo Heritage Carousel 
 
Buffalo Heritage Carousel, Vil Buffalo ak Erie Canal Harbor Development Corporation 
an te anonse an Jwen ke yo te rejwenn yon memorandòm konpreyansyon ant twa antite 
sa yo pou bay yon lokalite fiti pou kawousèl la nan Canalside. An akò ak MOU sa, Erie 
Canal Harbor Development Corporation an te achte pwopriyete pou bay yon kote pou 
konstwi epi opere pwojè kawousèl lan. 
 
Buffalo Heritage Carousel, Inc. te fòme kòm yon òganizasyon non pwofi 501c3 pou pote 
yon kawousèl ki sèvi ak enèji solè nan rivaj iben revitalize nou an, yonn ki selebre istwa 



fabrikasyon kawousèl nan Rejyon Lwès New York lan, Kanal Erie an ak eritaj lidèchip 
nan itilizasyon enèji renouvlab yo. Misyon Buffalo Heritage Carousel, Inc. lan se pou 
bay amizman ak edikasyon sou teknoloji enèji renouvlab yo nan yon fason ki estimile 
aprantisaj pou lavi konsènan anviwònman nou an, ak itilizasyon yon fason responsab 
resous natirèl nou yo. 

